
NARZIYEVA N.N. 
BO‘LAJAK VETERINAR-MUTAXASSISLARIDA TADQIQOTCHILIK 

KOMPETENSIYALARINI RIVOJLANTIRISHNING NAZARIY ASOSLARI 
 

Annotatsiya. Ushbu maqolada veterinariya mutaxasislarini tayyorlovchi oliy ta’lim muassasasi talabalarining 
tadqiqotchilik kompetensiyalarini rivojlantirish borasidagi fikrlar keltirilgan, shuningdek, talabalarda qanday qilib 
ilmiy tadqiqot olib borish kompetentligini shakllantirishning o‘ziga xos xususiyatlari yoritib berilgan.  

Kalit so‘zlar. talaba-yoshlar, ilmiy-tadqiqot faoliyati, tadqiqotchilik kompetentligi, tadqiqotchilik 
kompetensiyasi, tadqiqot, bilim, ko‘nikma, malaka.  

Kirish. Talabalarni ilmiy-tadqiqot faoliyatiga yo‘naltirish masalalari bugungi kunda jahonda keng ko‘lamda 
amalga oshirilmoqda. Masalan, AQShning Nebraska shtati Linkoln universitetida, Yaponiyaning Vasseda 
universitetida talabalarning ilmiy tadqiqotga yo‘naltirish hamda ularning ilmiy, ijodiy fikrlarini o‘stirish ya’ni ijodiy 
tanqidiy fikrlashga o‘rgatish masalalari bo‘yicha “Independent work” to‘garagi tashkil qilingan. “Independent 
work” talabalarning ilmiy-tadqiqot faoliyatiga yo‘naltiruvchi to‘garaklar sifatida tashkil qilingan bo‘lib, u 
to‘garaklarda talabalarni bevosita ilmiy-tadqiqot faoliyatiga yo‘naltirish, iqtidorli talabalarni aniqlash, ularni o‘zi 
xohlagan yo‘nalishlarga yo‘naltirish masalalari bo‘yicha ishlar olib borilmoqda.  

Material va metodlar. Mamlakatimizning pedagog olimlaridan B.X.Rahimov talaba-yoshlarning ilmiy 
tadqiqot ishlariga yo‘naltirishning ijtimoiy pedagogik asoslarini yoritib berdi. Olib borilgan tadqiqot natijasida 
talaba-yoshlarning ilmiy tadqiqot ishlariga oid faoliyatini shakllantirish dolzarb pedagogik muammo ekanligi 
nazariy-amaliy jihatdan asosladi; - muammoning mohiyatini ochib beruvchi tayanch tuShunchalarni sharhladi; - 
talabalarning ilmiy tadqiqotchilik faoliyatini shakllantirish jarayonining ijtimoiy-pedagogik xususiyatlari, mazmuni, 
shakli, usul va metodlari belgilab berdi; - talaba-yoshlarning ilmiy faoliyati samaradorligini ta’minlovchi pedagogik 
omillar aniqladi; - talaba - yoshlarning ilmiy-ijodiy faoliyati darajasini aniqlovchi mezonlar ishlab chiqdi; - 
talabalarning mustaqil ilmiy faoliyat yuritishida “ilm orqali bilim olish” tamoyilining ahamiyati belgilandi va ilmiy 
asosladi; - oliy o‘quv yurtlarida ilmiy tadqiqot ishlarini samarali tashkil etish jamiyat rivojlanishining muhim 
omillaridan biri ekanligi asoslab berildi; - talaba-yoshlarning ilmiy faoliyati samaradorligini oshirishga xizmat 
qiluvchi ilmiy-metodik tavsiyalar ishlab chiqildi. Yurtdoshimiz, yosh olima M.R.Qodirova o‘z tadqiqotlarida ta’lim 
jarayonlari samaradorligini baholash mezonlarini shakllantirishda: intellektual qobiliyat, intellektual tashabbus, 
intellektual ijod va intellektual o‘z- o‘zini boshqarishni hisobga olgan. Tadqiqotda talabalarning ijodiy o‘z-o‘zini 
rivojlantirish darajalari to‘ldirildi va tadbiq qilindi:[3, 11]. 1) passiv talaba o‘zining imkoniyatlariga ishonmaydi, 
shu bilan birga, berilgan ma’lum ijodiy topshiriqlarni bajara olmaydi va xohlamaydi; 2) sust, bo‘sh talaba o‘z kuchi 
va imkoniyatlarida ikkilanadi, ijodiy topshiriqlarni faqatgina o‘qituvchi boshchiligida reproduktiv usul yordamida 
bajara oladi; 3) o‘rtacha talabaga ijodiy topshiriqlarni bajarishda qo‘shimcha omillar zarur va u o‘ylaganini amalga 
oshirish uchun yangi elementlar kiritadi. Bunda talaba individual ijodiy faoliyatga intilmasdan, kichik guruhlarda 
afzal ko‘rishi muhim; 4) kuchli talaba o‘z kuchi va imkoniyatlariga ishonadi, ba’zida ularga ortiqcha baho beradi. 
Tadqiqot doirasida talabalarning ijodiy rivojlanishining keng tarqalgan ko‘rinishlari tavsiflangan: - passiv-
tanishtiruv (ijodiy faoliyatga qiziqish va ichki ehtiyoj); - ijodiy-reproduktiv (talabalarning ijodiy faoliyatga intilishi 
bilan mos kelishi va uning reproduktiv xarakteri); - qisman ijodiy (talabaning faolligi tizimli istak va xohishlarni 
talab qiladi, uning ijodiy faoliyati izlanuvchi xarakterga ega); - xususiy ijodiy (talabaning o‘z faolligini 

boshqarishda uning bilishga oid faoliyati ijodga aylanadi). Olima G.N.Ibragimova interfaol o‘qitish metodlari va 
texnologiyalari asosida talabalarning kreativlik qobiliyatlarini rivojlantirishni o‘z tadqiqotlarida yoritib berganlar. 
Tadqiqot jarayonida quyidagi natijalarga erishildi[4, 8]: - talabalarda kreativlik qobiliyatlarini rivojlantirishning 
umumkasbiy va soxaga yunaltirilgan kognitiv, ijtimoiy kompetensiyalarga yunaltirilgan faoliyati tuzilmasi 
komponentlari aniqlashtirdi; - interfaol ta’lim muhitida kreativlik qobiliyatlarini rivojlantirishning integrallashgan 
metodik tizimi, reproduktiv, ijodiy-izlanish va novatorlik bosqichlari mazmuni, shuningdek jarayon samaradorligini 
baholashning prognostik va kvalimetrik metodikasi ishlab chiqdi; - Samarqand davlat universitetining “Pedagogika” 
ta’lim yo‘nalishlari bo‘yicha bo‘lg‘usi kadrlarni kreativ kompetentligiga qo‘yiladigan umumiy malaka talablari 
takomillashtirildi; - tashkiliy-ijodiy damda integratsion yondashuv asosida o‘quv va tarbiyaviy faoliyatni 
loyihalashtirish, interfaol o‘qitish metodlari va texnologiyalari vositasida talabalarda kreativlik qobiliyatlarni 
rivojlantirishga doir amaliy taklif va tavsiyalar shakllantirildi. Rossiyalik pedagog-olim A.A.Gubaydulin o‘z 
tadqiqotlarida talabalarning tadqiqot olib borish kompetentligini loyihaviy ta’lim asosida shakllantirish 
texnologiyalarni ochib berdi.  

Natijalar va ularning tahlili. Hozirgi kunda ilmiy tadqiqot faoliyatini rivojlantirish maqsadida oliy ta’lim 
muassasalariga eng ustivor vazifalar sifatida quyidagilar belgilangan: -ilmiy-tadqiqot muassasalari olimlarini ta’lim 
jarayoni va ilmiy rahbarlikka jalb qilish, magistratura va doktorantura bosqichlaridagi ilmiy ishlarni mazkur ilmiy-
tadqiqot muassasalarida olib borilishi hamda himoya qilinishini ta’minlash; -jahon ilmiy tadqiqotlar bozori 
tendensiyalaridan kelib chiqib, har bir oliy ta’lim muassasasida (fakultet, kafedra va laboratoriyalar kesimida) ilmiy 
tadqiqotlarni tor va fanlar tutashligidagi sohalarga ixtisoslashtirish, ularni ishlab chiqarish va hududiy rivojlanish 
ehtiyojlariga moslashtirish, qiyosiy ustunlikka ega bo‘lgan istiqbolli ilmiy yo‘nalishlarni belgilash, ushbu 
yo‘nalishlarda yuqori malakali professor-o‘qituvchilar va talabalar salmog‘ini oshirish. 

Ta’lim va bilim faoliyati maqsadi, vosita va tuzilishini oshirishni nazarda tutib oliy ta’lim tizimida malakali 
kadrlar tayyorlashning hozirgi holati ko‘lamini kengaytirish va talabalarning bilim, ko‘nikma va qobiliyatini 
kuchini oshirish, kasbiy malakasini oshirish uchun zarur bo‘lgan ijodiy qobiliyatini rivojlantirish, tarkibiy 
qismlaridan biri tadqiqot faoliyati ko‘nikmalarini o‘zlashtirish dolzarb vazifadir. Albatta, ilmiy nazariyani ishlab 
chiquvchi mutaxassis, tajriba ishi yoki boshqa tadqiqotchilar tajribasidan o‘z faoliyati jarayoni va natijalarini tahlil 
qilishda foydalanadi. Ammo erishilgan natijalarning ahamiyatini tahlil qilish va asoslash tajribali olim va universitet 
bitiruvchisi uchun ham natijalarni xolisona baholash uchun birdek muhim ahamiyatga ega.  

Tadqiqot olib borish kompetensiyasi talabalarda o‘quv jarayoni va auditoriyadan tashqari mashg‘ulotlarda va 
turli faoliyat turlarida shakllanadi. Universitet talabalari o‘rtasida ushbu kompetentlikni shakllantirishning asosiy 
yo‘llari, usullari va texnologiyalari sifatida quyidagilarni ko‘rsatish mumkin:  

ma’ruza, seminar va amaliy mashg‘ulotlar;  
munozaralar, ishbilarmonlik o‘yinlari, suhbatlar, treninglar;  
yozma ishlar(referatlar, hisobot va ma’ruzalar, tahliliy va reflektor insholar)ni bajarish;  
kasbiy vazifalarni hal etish;  
auditoriyada turli xil loyihalar ustida ishlash, natijalarni taqdim etish;  
o‘quv tadqiqot va tadqiqot topshiriqlari;  
o‘quv amaliyotlarida bajariladigan vazifalar tizimi;  
auditoriyadan tashqari tadbirlarda turli loyihalarni amalga oshirishda ishtirok etish;  
kursning bajarilishi va yakuniy malaka (diplom) ishlari.  
Hozirgi kunda talabalar tadqiqotlarning quyidagi yo‘nalishlarini dolzarb deb hisoblaydilar: dorishunoslik, 

hayvonlardagi mahalliy kasalliklar profilaktikasi va ularni davolash, bo‘sh vaqt muammolari, ijtimoiylashuv va har 
tomonlama shaxsiy rivojlanish va boshqalar,  

Oliy ta’lim amaliyotida bitiruvchilarning tadqiqot kompetentligi darajasi zamonaviy talablarga javob 
bermaydi. Talabalarning aksariyat qismi (taxminan 85%) ushbu shaxs xususiyatining rivojlanish darajasiga ega 
emas. Yuqori kurs talabalarining atigi 15 foizida ilmiy izlanishlar malakasini oshirishning yuqori darajasi mavjud. 
Bu shuni anglatadiki, zamonaviy oliy ta’lim muassasalari bitiruvchilarining aksariyati zamonaviy va tez 
o‘zgaruvchan ishlab chiqarishda muvaffaqiyatli ishlashga tayyor emas. Pedagogika ta’lim muassasalarida yakuniy 
bitiruv malakaviy ishni amalga oshirish talabalarning kasbiy tayyorgarligini oshirishga qaratilgan bolib, nazariya’ni 
chuqur organish, tizimga keltirish va ilgari olingan bilimlarni to‘ldirish, bilimdonlikni oshirish, mustaqil faoliyat 
ko‘nikmalarini shakllantirish va rivojlantirish bilan bog‘liq. Mustaqil o‘rganish qobiliyati ilmiy tadqiqot ishlarini 
o‘rganish jarayonida rivojlanadi. Ilmiy ish bilan shug‘ullanish talabalarning tizimli fikrlashi, zamonaviy ta’lim 
tizimining pedagogik va ijtimoiy hodisalarini tahlil qilish, pedagogik g‘oyalar tarixini chuqur o‘rganish, ularning 
har biri haqida mustaqil hukm chiqarish qobiliyatini rivojlantiradi. Shu bilan birga talaba tajriba ishlarini olib borish 
texnologiyasini: birlamchi manbalar bilan ishlash ko‘nikmasi, olingan amaliy materialni tashxislash va qayta ishlash 
ko‘nikmalari va ma’lumotlardan to‘g‘ri foydalanish ko‘nikmalarini o‘zlashtiradilar. Tadqiqotchilik bilim va 
ko‘nikmalarining mavjudligi talabaning kasbiy madaniyati darajasining eng yorqin xususiyatlaridan biri bo‘lib, u 
o‘z navbatida mutaxasisni shakllantiruvchi omildir. Talabalarning ilmiy-tadqiqot faoliyati nafaqat bilish va ijodiy 
vazifalarni amalga oshirish imkonini beradi, balki ularning o‘z-o‘zini namoyon qilish uchun imkoniyat yaratadi, 

pedagogik faoliyatning muhim komponenti bo‘lgan kommunikativ madaniyatni rivojlantiradi. Veterinar-mutaxassis 
kasbiy madaniyatining o‘ziga xosligi - veterinariya sohasidagi kompetentlik va professionalizmning o‘z shaxsiy 
madaniyati bilan uyg‘unlashuvi bo‘lib, ularga nafaqat bilimlarni uzatishga, balki rivojlanayotgan ta’lim jarayonida 
insonparvarlik muhitini yaratishga yordam beradi. Bitiruv malakaviy ishi va kurs ishlarini, hatto eng oddiy 
tadqiqotlarni o‘tkazmasdan amalga oshirish mumkin emas. Ilmiy-tadqiqot olib borish bo‘yicha bilim, ko‘nikma va 
malakalarini egallash turli o‘quv predmetlarini, xususan, “Hayvonlar anatomiyasi”, “Hayvonlar patofizoilogiyasi”, 
“Biyokimyo”,  “Ichki yuqumsiz kasalliklar”, “Farmakologiya” va boshqalarni o‘rganishda amalga oshiriladi. 
Bundan tashqari, har bir talaba ilmiy rahbari bilan ishlashi kerak. U adabiyot yangiliklarini kuzatib boradi, tanlagan 
fanida ro‘y berayotgan o‘zgarishlardan boxabar bo‘lishga harakat qiladi va eng muhimi – fanni tushunish jarayoni 
amaliy mashg‘ulotlar va imtihonlarga tayyorlanishda ham, universitetdan tashqarida ham to‘xtamaydi. Ong tubida 
dam olayotganda ham shaxsning o‘z-o‘zini takomillashtirish jarayoni to‘xtamaydi. Shu bilan birga bo‘lg‘usi 
veterinar-mutaxassis talabalarining ilmiy-tadqiqot ko‘nikmalarini shakllantirish amaliyotini tahlil qilish ular ilmiy-
tadqiqot faoliyati jarayonida duch keladigan muhim qiyinchiliklarni ko‘rsatadi. Talabalarda ilmiy nazariy bilim, 
metodologik va metodik tayyorgarlikning yetarli darajada emasligi ularni tadqiqot ishini olib borish bosqichida 
tadqiqot vazifalari ustida ishlashlarini ancha murakkablashtiradi. Xuddi shu muammo tadqiqot gipotezasini ishlab 
chiqishda, axborot to‘plash rejalarini tayyorlashda ham kuzatiladi. Tajriba ishlarini rejalashtirish va o‘tkazish, 
olingan ma’lumotlarni qayta ishlash ayniqsa qiyin. yakuniy saralash ishlarini bajarishda, eng yaxshi tadqiqot 
natijasini olish uchun talabalarga nazoratchilarning og‘zaki konsultatsiyalari, aniq ishlanmalar (mazmundagi rejalar, 
adabiyotlar ro‘yxati, talabalarni tekshirish usullari va boshqalarni) o‘z ichiga olgan metodik tavsiyalar kerak. 
Insonparvarlashtirish sharoitida pedagog shaxsiy madaniyatining kommunikativ jihati muhim ahamiyat kasb etib, u 
haqiqiy pedagogik muloqotda namoyon bo‘ladi. Ilmiy rahbar va talaba o‘zaro muloqotda bo‘lganda bitiruvchining 
kommunikativ madaniyati shakllanadi va uning kasbiy kompetentligi oshadi.  

Xulosa. Kasbiy kompetentlikni tarkibiy qismlaridan biri bo‘lgan tadqiqot kompetentligini shakllantirishning 
asosiy shart-sharoitlaridan biri o‘quv jarayoni va mustaqil ta’lim davomida innovatsion usullar yordamida nazariy 
va amaliy tayyorgarlik uchun yaxlit jarayon sifatida xizmat qiladi, Shuningdek, tadqiqot ishtirokchilari bilan 
tadqiqot ishlarini tashkil qilishda, nafaqat tadqiqot farazi va nazariy materiallarni bilish, balki o‘zaro hamkorlik 
jarayonida do‘stona yondashuvni o‘z ichiga oladi.  

САЙФУДИНОВA Ж.Б. 

ЎРТА ОСИЁ ХАЛҚЛАРИНИНГ ИЛК УЙҒОНИШ ВА ИККИНЧИ РЕНЕССАНС 
ДАВРЛАРИДА ВЕТЕРИНАРИЯ ХИЗМАТИ ТАРИХИДАН 

 
Аннотация: Ўзбекистон чорвачилигининг ривожланишида ветеринария хизмати муҳим аҳамият касб 

этади.Унинг тарихини ўрганиш эса соҳа ходимларини ватанпарварлик руҳида тарбиялаш билан бирга 
тарихимизнинг  кўп қиррали, сермазмун ва ибратли эканлигидан далолат беради. Ўрта Осиё халқларининг 
ҳаётида юз берган илк 1Х-ХП ва иккинчи Х1У-ХУ асрларда мавжуд илмий адабиётларда ветеринарияга 
оид маълумотлар, тарихий манбалар соҳа тарихини илмий жиҳатдан тадқиқ этилишини  талаб этади. 

Калит сўзлар: Илк Уйғониш даври, иккинчи ренессанс даври, учинчи ренессанс пойдеворини барпо 
этиш, ветеринария хизмати, халқ табобати, Ибн Сино “Ҳайвонлар” асари, махсус яйловлар, отлар тўғрисида 
рисола, касалликлар белгилари, даволаш йўллари, қўлёзма манбалар. 

Буюк аждодларимизнинг бой илмий-маънавий меросини чуқур ўрганиш  ва кенг тарғиб қилиш 
мақсадида юртимиздан етишиб чиққан алломалар қаламига мансуб асарларни халқимизга етказиш юз 
мақсаддан иборат бўлган 2022-2026-йилларга мўлжалланган Янги Ўзбекистон тараққиёт стратегиясининг 
73-мақсад ва вазифаларида ўз ифодасини топган. Мазкур вазифалар “Янги Ўзбекистон-Учинчи ренессанс” 
шиори остида халқимиз чорвачилиги ривожида муҳим аҳамият касб этган, лекин унинг тарихи деярли 
ўрганилмаган ветеринария хизматига оид юзлаб маънавий меросимиз дурдоналарини ҳам тадқиқ қилиш ва  
тарғиб қилишни талаб қилади.  

Зеро,  учинчи ренессанс бунёдкорларини ветеринарияга оид бой меросимиздан баҳраманд қилиш соҳа 
ривожига таъсир қилади, ёш кадрларни ватанпарвар,  ўз касбига садоқат ва масъулиятлик руҳида 
тарбиялашда маънавий  қувват бахш этади. 

  Ўзбекистонда халқ ветеринария табобати тарихи тўғридан-тўғри яхлит ҳолда ёзилмаган бўлсада,  бу 
ҳақда ноёб ва қимматли  муҳим ветеринария тарихига доир маълумотларни ўрта асрларда яшаб ўтган йирик 
шарқ олимларининг асарларидан олишимиз мумкин.  Абу Али ибн Синонинг “Тиб қонунлари”да1, Абу 
Райхон Берунийнинг бир қатор нодир асарлари2,   машҳур олиму-уламолар асарларида нафақат жамият 
ижтимоий-иқтисодий, сиёсий ва маънавий-маърифий маданият соҳаларига доир, балки медицина, халқ 
табобати, ветеринария тарихига доир ноёб ва қимматли тарихий маълумотларни ўрганиш  мумкин. Буюк 
қомусий  олим Абу Али ибн Синонинг “Тиб қонунлари”да нафақат инсонлар учун турли-хил касалликлар, 
уларнинг белгилари ва даволаш усуллари, воситалари, доривор ўсимликлар, гиёҳлар ва уларни тайёрлаш 
йўлларинигина эмас, балки ҳайвонлар учун ҳам халқ табобати, ветеринария хизмати салоҳияти хақида  
ажойиб  маълумотлар, маслаҳатлар берган, унинг услуби ва услубий йўналишлари ҳақида қимматли йўл 
йўриқлар кўрсатилган. 

Абу Али ибн Сино ўзининг “Тиб қонунлари” 1-китобидаги “Иккинчи фан”, “Учинчи таълим” бобида 
“Касаллик белгилари ва уларнинг юз бериши ҳақида”, ушбу китобнинг “иикинчи жумла, ўн биринчи 
фаслида” “Ҳайвонлар сийдиги ва у билан одамлар сийдигининг фарқи ҳақида”ги  боби ва бошқа 
фаслларида касалликни аниқлаш ва даволанишнинг ҳамма имкониятларини илмий асосда таърифлаб 
берган3.  Халқ табобати, медицина ва ветеринария хизмати масалаларига доир ноёб маълумотларни Ибн 
Синонинг бошқа асарларидан ҳам кўплаб олиш ва фойдаланиш мумкин4.  Масалан, ибн Сино ўзининг 
“Ҳайвонлар” номли китобида тўрт оёқли ҳайвонлар (чорванинг барча тури-С.Ж.) тўғрисида, уларнинг 
соғлиқ-саломатлиги, маҳсулотининг сифати, инсонлар учун зарур томонлари, ҳайвон турларининг бир-
биридан фарқи, касаллиги, даволаш усуллари, семиртириш, чидамлилиги ҳақида кўплаб фойдали 
маълумотлар беради. 
Барча ҳайвонларга таъриф берар экан, уларни семиртириш осонлигига эътиборни қаратади, яъни, “от, хачир 
ва эшакларни сув ичириш семиртиради. Қормол тиниқ сувдан ичади. Отлар ва туялар тиниқ сувни туёғи 
билан лойқатадида кейин ичади5.” “Тўнғиз лойга ағанаса ҳам семираверади6”-деб ёзади. 

Абу Али ибн Сино ўша китобнинг яна бир жойида чорва маҳсулотларини кўпайтиришнинг яна бир 
услуби ҳақида ўз фикрларини беради: “Майда молларни тез-тез суғориб туриш семиртиради. Туз уларни 
сергушт ва саломат қилади ва ташна қилиш билан кўп сув ичишига ёрдам беради7.” “Улардан сут 
эмизадиганига туз едирилса,-деб ёзадиибн Сино- кўп сут берадиган бўлади; оч қолдирилиб бирданига ем 
берилса, кўп сув ичади ва тез семиради8.” Яъни, “Кечки пайтда молларни ўтлатиш уларга фойдалироқдир9”-
деб ёзадиибн Сино ўз ҳикматларида. Бундай ноёб  халқ ветеринария табобати тарихига оид маълумотлар 
машҳур энцеклопедик олим, халқимизнинг буюк фарзанди Абу Райхон Беруний фаолиятида,  унинг 
ўрганилмаган кўплаб нодир илмий асарларидан ҳам топишимиз мумкин10. Унинг 5-та китобдан иборат 
“Қонуни Маъсудий” тўплами ветеринария табобатига доир қонун, қонуниятлар, категориялари, 
функцияларининг илмий–назарий тамойилларини ўрганишда кўл келса, унинг “Китоб ас-Сайдана фи-т-
тибб” (қисқача Сайдана)11 асарида эса ўрта асрларда доиршуносликнинг қимматли манбаи сифатида намоён 
этади. Бу асарлар   чорвачиликда  халқ ветеринария табобати соҳаси учун муҳим аҳамиятга эгалиги билан 
ажралиб туради.  Бу асар Ибн Синонинг “Тиб қонунлари” дан тубдан, яъни доривор воситаларнинг (чорва 
учун ҳам-С.Ж.) таъсир кучи доираси, туб мазмун-моҳияти билан фарқ қилади12. Асарда Абу Райхон 
Беруний ўзи таъкидлашича араб, грек, Сурия, Ҳиндистон, Эрон, Хоразм, Сўғдиёна, Турк ва бошқа 
халқлардан номлари билан ишлатиладиган қарийб 4500 хил доривор, шифобахш (жумладан чорва 
ҳайвонлари учун ҳам-С.Ж.) ўсимликлар, ҳайвонлар, минираллардан олинадиган дори-дармонлар 
номларини (терминалогия) аниқлаб,  доришунослик тарихига ҳам эътибор беришга муваффақ бўлганлар13. 
Бу эса ҳозирги кун учун ҳам ўз моҳиятини йўқотмаган. 

Бу асарни ёзишда Абу Райхон Беруний қарийб 250 дан ортиқ турли йўналишдаги асарлардан 
фойдаланган. Шифобахш ўсимликлар, ҳайвонлар, минираллар ва турли хил махсулотларнинг шифобахш 
дориворлигини халқ орасида авлоддан-авлодга ўтиб келаётган  халқ табобатида фойдаланиб 
келаётганликларини ҳам аҳоли ўртасидан сўраб-суриштириб, амалий жиҳатдан ишлатиб кўриб 
фойдаланишга тавсия этган. 



 

236 
 

23. 

Jaxongirov A., Yoʻldoshov J.Sh., Urinov O.B., Оzuqabop kuzgi donli ekinlarni gʻoʻzali 
maydonlarda  yetishtirishda samarali ekish usuli va resurstejovchi texnologiyani qoʻllash 
ahamiyati 111 

24. 
Ergashev I.T. Akramov A.A., Tashtemirov B.R., Xalilov X.R., Уaylovlar holatini  yaxshilash  
uchun maxsus idishlarda saksovul koʻchatlarini yetishtirishning dastlabki  natijalari 114 

25. 
Himmatov I.F., Mamatkulov N., Berdiyarov R.,  Samarqand viloyatida 2021-yildagi yoz-kuzgi 
quruq atmosfera tushuvlarida radionuklidlarning aktivligi 116 

26. 

Toʻxtayev U.U., Mamatkulov N., Himmatov I.F., Umirzakov E. Berdiyarov  A.R. Ssintillyatsion 
gamma-spektrometrlarda oʻlchangan spektrlarni qayta ishlashda asosiy muammolar va ularni 
yechish usullari 118 

27. 
Aminov Z., Aripova M., Murodov X., Fayziyeva G Sanoat xomashyosi va mahsulotlaridagi 
mo(6+)  miqdorini aniqlash 120 

28. 
Xolbayev D., Ravshanov S.K.,  Yuldoshev Sh  Gʻallachilik klasterlarining ishlab chiqarish 
quvvatlari va ulardan samarali foydalanish imkoniyatlari.  122 

29. 
Moʻminova Z.K., O‘ralova U resurstejamkor agrotexnologiyalarni eroziyaga uchragan boʻz 
tuproqlar unumdorligi va kuzgi bugʻdoy hosildorligini oshirishga ta’siri 126 

30. Tulayev A.A., Nurmatov Sh.Sh. Qayta ishlash sanoatida sabzi toʻppasidan foydalanish. 128 

31. 
Fayzullayev B., Toshmurodov A Preparatlar aralashmasiningzararkunanda hasharotlarga qarshi 
kurashdagi samaradorligi 130 

32. 
Fayzullayev B., Kuliyeva O.M. Piyoz pashshasining bioekologik xususiyatlari va unga qashi 
biologik kurash choralari 132 

33. 
Назаров О.М. Технология получения ранне-весеннегоурожая картофеля при осенней 
посадке  135 

34. 
Сирожиддинов Ш., Мусурмонов А.Т. Анор қатор ораларини чуқур юмшатгич-
оʻгʻитлагичли ишчи қисм конструксиясини асослаш 140 

35. 
Xamdamova E I., Suvonova G.A. Koʻk oʻt (poterium polygamum waldst et al. Kit.) Noan’anaviy 
yem-xashak zahirasi 142 

36. 
Ravshanov S.K., Berdimuratov A.X. Xo‘jalik yurituvchi sub’ektlarda qimmatli qog‘ozlar 
portfelini shakllantirish hisobini takomillashtirish 144 

37. 
Пулатов И.Б., Додаев К.О. Результаты исследования консервов в томатном соусе, 
изготовленных из прессноводных рыб  147 

38 
Xayitov T.A., O‘gʻit sepish va bugʻdoy ekish mashinasi ishchi seksiyasining texnologik ish  
jarayonini asoslash 149 

 
6-SHU’BA. ZAMONAVIY MALAKALI KADRLAR TAYYORLASH, OʻQITISHNING ZAMONAVIY 

USULLARIDA ERISHILGAN YUTUQLAR HAMDA MAVJUD MUAMMOLARNI BARTARAF ETISH 

Gumanitar fanlar ma’daniyat va jismoniy tarbiya kafedrasi 

1. 
Narziyeva N.N. Boʻlajak veterinar-mutaxassislarida tadqiqotchilik kompetensiyalarini 
rivojlantirishning nazariy asoslari 151 

2. 
Сайфудиновa Ж.Б. Ўрта Осиё халқларининг илк Уйғониш ва иккинчи ренессанс 
даврларида ветеринария хизмати тарихидан 153 

3. 
Sultonova O.R. Qishloq yoshlari ta’lim samaradorligini oshirishda axborot texnologiyalarining 
roli 156 

4. Tuvalov A.B. Sogʻlom va barkamol avlod shakillanishida barchamiz birdek mas’ulmiz 157 

5. Imomov A.A. Sport nafaqat jismoniy, balki ma’naviy kamolotga etishishda ham muhim omildir 159 

6. Mirzayev A.X. Yoshlarni sogʻlom qilib tarbiyalashda jismoniy tarbiyaning ahamiyati 160 

7. Xomidov A.G. Talim tizimida jismoniy tarbiya mashgʻulotlarining ahamiyati 161 

8. Turgʻunboyev O., Jamolov L., Daminov A Fermerlik harakati-davr talabi 162 

9. Haydarov O.E “Ijtimoiy sheriklik – fuqarolik jamiyatining muhim sharti” 163 

10. Jamolov L O‘ Estetik madaniyatni shakllantirishda diniy qadriyatlaning -falsafiy tahlili 165 

11. 
Axmedov Sh.F., Qoraboyev S.M Jahonda yuz berayotgan oziq-ovqat inqirozi va uni bartaraf 
etishda chorvachilik tarmogʻini rivojlantirishning ahamiyati 167 

12. Ostanov J.E Ekologiyaning huquqiy asoslari 169 

13. 
Sultonova O.R. Yoshlarni iqtisodiy tafakkurini shakllantishishda  innovatsiontexnologiyalardan 
foydalanish imkoniyatlari 171 

14. Suvanova D.K. Shaxs estetik tafakkurini shakllantirishda estetik madaniyatning oʻrni 173 

15. Usarov S.R., Abdulloyev Sh.A. Kashmir keskinligining kelib chiqishi 174 



 

238 
 

 

 

 

 

 

“QISHLOQ XO‘JALIGIDA INNOVATSION 

TEXNOLOGIYALARNI ISHLAB CHIQARISH VA JORIY 

ETISHNING ISTIQBOLDAGI VAZIFALARI”   

MAVZUSIDAGI  

Professor-o‘qituvchilar hamda doktorantlarning  Respublika 

 ilmiy-amaliy konferensiyasi materiallari  

TO‘PLAMI  

II-qism 

 

 

 

 

 

 

 

 

 

Qog‘oz bichimi 60x841/16. Ofset bosma usulda. 

Adadi 100 nusxa. Buyurtma raqami № 05/3. 

 

 

«Samarqand Sogda print» MCHJ uskunalarida chop etildi 

Samarqand sh. Taraqqiyot  k., 37 
 


